
пултлгулАх 
ҪАЛКУҪЕ 

Кашни писатель пекех, хай ҫуралнӑ яла, 
унти вӑрманпа шыв-шура, унти ҫынсене 
аса илнё чух Афанасьев Порфирий чи 
ӑшӑ сӑмахсем тупма пёлет. Курӑр-ха, а к ӑ : 

«Хитреччӗ, илемлӗччё тавралӑх. Ял 
ҫуммипе ҫурхи пӑтранчӑкран тасалнӑ 
ҫап-ҫутӑ Ҫарӑмсан юхса выртать, ун икӗ 
айккипе ешёл тум тӑхӑннӑ ӗшнесенче 
чӑлт-шурӑ ҫӗмёрт йывӑҫҫисем ырӑ шар-
шипе хӑйсем патне йыхӑраҫҫё. 

Уроксем ҫинчен манса кайсах ҫав ӗшне-
сене ҫул тытаттӑмӑр эпир. Женя шӑпчӑк-
сене шӑхӑрса витлетчё, лешсем, пӗр-пӗ-
ринпе ӑмӑртнӑ пек, каҫӑхса кайсах юрла-
ма тытӑнатчӗҫ. Ҫамрӑкчӗ эпир ун чух, 
ҫутӑ ӗмёт-шухӑш та, пуласси те — йӑл-
тах малтаччё-ха». 

Тепӗр калавӗнче П. Афанасьев хӑйсен 
ялӗ—Тутар республикинчи Ҫён Йӗлмел — 
ӑҫтан пуҫланса кайни ҫинчен каласа хӑ-
варать. 

«—..Атӑл хӗрринчен чӑвашсем кунта 
ахальтен тарса килмен. Эпир халь пурӑ-
накаи вырӑн вунсаккӑрмёш ёмӗр варрин
че чи улах ҫӗрсенчен пӗри пулнӑ. Хусан 
кӗпёрнинче, Атӑл ҫывӑхӗнче ҫёр хёсӗк 
пулнипе, ҫитменниие вӗсене улпутсем, 
мӑнастирсем турта-турта илнипе, унтан... 
вырӑс мар халӑхсене ирӗксёр тӗне кӗртни-
пе чӑвашсен ӑҫта кайса кӗрес-ха? Кам ӑҫ-
та пӗлет — унта тарнӑ вӗсем. Ситукан 
йӑхӗ ҫак тавралӑха килсе вырнаҫнӑ...» 

«Ҫураҫнӑ хӗр» калаври Старков учитель 
те ҫак енне кӑмӑллать. 

«Пула вылять Ҫарӑмсанта.-.» Никодим 
ҫырӑвӗнчи ҫак сӑмахсем пушшех илёрт-
рӗҫ ӑна. Ара, ҫав пысӑках мар юханшывӑн 
илемне те, унӑн пуянлӑхне те лайӑх пё
лет Старков. Вунӑ ҫул каярах, Шупашкар-
ти пединститутра вӗреннӗ чух, пӗрре кӑна 
мар кайса килнё вӑл Ухуньккана. Пулли-
не те тытнӑ, Нйкодим ашшӗпе пыл та 
татнӑ (кӑна астуса юлӑпӑр. Хв. У-), хӗлле 
Kj'HH та йёрлеиё. Ҫапла, ҫутҫанталӑк пуян 
Ҫарӑмсан тӑрӑхӗнче. Ҫавӑнпах-и — ҫын-
иисем те хӑйне евӗр илемлё. Ҫакна пӗрре-
мёш хутёнчех асӑрханӑччё Старков. Тата 
хӗрсем мӗнле хитре унта, пӗлесчё сирён! 
Вёсен ҫӑл шывӗ пек шӑнкӑртатакан уяв 
юррисене нихҫан манмӑн-.. 

Пӳрни темелле-ши — ҫавӑн хыҫҫӑн 
Старков пётӗм канӑҫне ҫухатрё. Туртнӑҫем 
туртать ӑна тем амакӗ ҫак яла...» 

Путех Ҫарӑмсан тӑрӑхёнчен тухнӑ аслӑ 
тӑхӑмӗнчен Николай Иванович Шелепирен 
вӗренет пуль П. Афанасьев хитре ҫырма-

Астӑватӑр-и Шелепи сӑмахӗсене? 

Хӗвелпеле вӑй выляҫҫё 
Ҫарӑмсанра пуллисем. 
Чечексемпе савӑнаҫҫӗ 
Улӑхсенче кӳллисем. 

Кайӑк йӑва ҫавӑрать 
Пӗр-пӗринпе пӗрлешсе. 
Ҫарӑмсанпа ыр курать 
Тӗрлӗ халӑх мирлешсе. 

Вӑтӑр ҫула яхӑн ӗлӗк эпӗ те пулса кур-
нӑ унти чӑваш ялӗсенче. Ҫарӑмсан пулли-
пе ракне те ҫисе пӑхнӑ, Ҫӗн Йӗлмелти 
хӗрсен вӑйӑ юррисене итлесе киленнӗ, ыта-
раймасӑр ҫыра-ҫыра илнӗ вёсене. Йывӑҫ-
лӑ пысӑк ял, ун таврашӗнчи вӑрман, ял 
варринчи каҫхи вӑйӑ карти, хапха умне 
тухса ларнӑ кунёпе ёҫлесе ёшеннё вата-
сем, ҫывӑхри кӳлӗ енчеп килекен уҫӑ 
сывлӑш — халё те пулин чёре варринчех. 

Тата темиҫе калавӗпе сӑввинче ҫырса 
кӑтартрё пире П. Афанасьев хӑйсен енчи 
ҫӗршывпа ҫынсем ҫинчен. Ентӗ пӗтет-ши 
унти ҫинчен ҫырса? Ҫук иккеи, ёмӗрлёх 
тема вал — поэт ҫуралнӑ тавралӑх, пысӑк 
ҫёршывӑн пӗчӗк кӗтесӗ, аслӑ тӗнче ҫине 
пӑхмалли пирӗн чӳрече- Тепӗр чух сӑвӑҫ 
е калавҫӑ йӑлтах урӑх япала ҫинчен ҫы-
рать пек, аичах пурне те вал ҫав чӳрече 
витӗр курса хаклать, ' ун витёр курса ӑи-
ланать. 

П. Афанасьева илсен, вал ҫырнӑҫем 
илемлёрех, тарӑнрах, чунпарах ҫырма 
тытӑнчӗ. Чӑн-чӑн поэт ҫапла пулмалла та 
ёнтё. Акӑ унӑн пёр сӑваи. «Пылҫырма» 
ятлӑ вӑл-

Ҫитмёл ҫичё ҫӑлкуҫ — 
Пылҫырма, 
Сулхӑну сан — 
Чуна пусарма. 

Сӑмах пур халӑхра: 
Чӑвашран 
Тарса килнӗ кунта 
Ситукан. 

Вӑрманта ӳснӗ 
Ял ҫинв ял — 
Хырлӑх, Вӑтӑр Юман, 
Хурамал. 

Манӑн несӗл 
Юратнӑ йӗлме — 
Ҫӗн Иӗлмелӗ 
Пуҫланӑ ӳсме. 

Ҫитмӗл ҫичӗ ҫӑлкуҫ — 
Пылҫырма 
Чӑваша савӑнма, 
Ыр курма. 

Мӗн тери юрӑсем 
Ку енче! 
Калӑн — юрӑ таппи 
Ҫӑлсенче. 

Кашни ҫӑлё 
Пилленӗ-и, тен, 
Халӑха пӗрер юрӑ 
Куллен. 

Ҫитмёл ҫичӗ ҫӑлкуҫ — 
Пылҫырма, 
Эс вёрентрӗн маиа 
Юрлама. 

Хӑйён ытарма ҫук хитре сӑввине поэт 
ҫапла вӗҫпет: 

Халӑха, пурнӑҫа 
Савнипе 
Ҫитмӗл саккӑрмӗш ҫӑл 
Пулӑп эп. 

Мён чухлӗ шухӑш, вёри кӑмӑл, илем, 
истори, информаци .пёр пӗчӗкҫӗ кӑна сӑ-
вӑра! Тата, вилёмсёр «Арҫури» пек, 
И. Тӑхти калавёсем пек, ҫав тери чӑваш-
ла вӑл. Ҫапла, чи илемлӗ вырӑн тёнчере— 
эс ҫуралнӑ тавралӑх, унти уй-хир, ешёл 
вӑрман, ҫырма-ҫатра. Тӑван ҫёршыв. Ан
чах, вулакан ӑна ӗнентӗр тесен, ун ҫинчен 
каласа пама пёлмелле-ҫке. П. Афанасьев 
пёлет каласа пама. Эпир ён-енетпёр сӑвӑ 
ҫа. Шанатпӑр ӑна. 

Малашне вал тата пусӑрӑнарах, тимлё-
рех ӗҫлесен, хӑйён ёҫне тата тиркесерех 
сӑвӑрсан, ун умёнчи ҫул уҫӑлнӑҫем уҫӑл-
са пырӗ. 

Хветёр УЯР. 

